
* Glossárium pernótus: valde notus.

Músici

© dargaud

Aliud 
exémplum…

Ohe.. 
Veniam peto…

Banánae: 
est grex pernótus.*

Multos discos 
vendidérunt, et 
eórum negótia…

Putásne te arguméntum 
bene intellexísse?

Investigátio: 
     de banánis 
  in Africánis negótiis

Aliud exémplum

singuláris: únicus et mirus.
capsa: theca.
variáre: alium et alium fieri.

* Glossárium 

Salvéte omnes!
Salvéte amíci! Estísne paráti hunc novum annum 
nobíscum incoháre? Multae res novae et iucúndae 
vos exspéctant! Bonum annum vobis optámus, 
et… bonam lectiónem!

www.elimagazines.com info@elimagazines.com

Salve! Mihi nomen est 
grammática. Hoc mense discis:
• coniunctiónem “cum”
• usum casuum
• is, ea, id

Gaius

In Névada rem singulárem* audíre licet: músicam sole factam! 
In magno campo pósitae sunt 20 capsae* acústicae. 
In síngulis pósita est tábula soláris. 
Sic per totum diem in campo audítur música soláris: lux varians* 
divérsos sonos gignit.

Música ex enérgia solári

Salvéte omnes! Summárium

Nuntii

Cinematéum
Áquila IX legiónis                        

Família Clacson

Investigátio

Dies festus!

Quo ludo ludémus? 

Imágines et verba
Ars cinematográphica 

Deus Sol
Antíqui solem colébant ut deum. Cui sínguli pópuli proprium nomen 
dabant. Coniúnge vocábula.

1.  Râ     a. Syria
2.  Apóllo    b. Graecia
3.  Mithras    c. Aegyptus

Solutiónes sunt página 15.

Libéllus Európae commúnis A2-B1

3



4

Cinematéum

 

p.Chr.n.: post Christum natum.
práeesse: gubernáre.
insígne: signum, vexíllum.
sacrárium: locus in quo servántur res sacrae.

* Glossárium 

legiónis
Ecce nova pellícula de Roma antíqua. 

Títulus est The Eagle of the Ninth. 

Actóres sunt Channing Tatum, Jamie Bell 

et Donald Sutherland.

Arguméntum

Anno 140 p.Chr.n.,* IX legio mirum in 

modum evanéscit in Scotiae móntibus. 

Iúvenis centúrio Marcus Áquila aenígma 

vult sólvere. Vult etiam serváre famam 

patris, qui legióni práeerat.* Solo 

comitánte Británno servo Esca, Marcus 

murum Hadriáni transit et in Caledónia 

quaerit áquilam, legiónis vexíllum.

Legiónis áquila

Áquila erat legiónis insígne,* quod 

mílites pie colébant. Áquila in sacrário* 

servabátur. Eam pérdere erat nefas: 

nam si quis áquilam perdébat, legiónem 

dissolvébat.

Áquila IXÁquila IX

4

In proelio quis áquilam gerébat? 
Útere códice secréto et ínveni.


_  _  _  _ _ _ _ _ _

Solútio est página 15.

In proelio

A = 
E = 
F = 
I = 

L = 
Q = 
R = 
U = 

Clacson grex

Família

Família Clacson

QUODAM POSTMERIDIÁNO TÉMPORE, LINDA SOLA 
MANSIT; NEMO VENIT…

Linda, creémus gregem 
musicórum!

Erit Clacson grex!

Cantáre et saltáre 
scimus.

Ego tympanis cano; hoc 
instruméntum mihi placet.

Clavíle me deléctat. Primam cantilénam compósui; 
títulus est “Wow”.

Si quid male vertit 
Tu cura res tuas  
Et dic…

Wow!
Wow!

MÚSICA FAMÍLIAE CLACSON HÓMINES 
ÁLLICIT, ADMIRATIÓNE PLENOS.

Pulchérrimum!

Et auditóres 
habémus! Qualis 
succéssus!

Nunc 
autógraphum 
certe cupient 
accípere.

Sed… idem 
faciunt!

Hic est verus 
succéssus! 
Si quid boni fit, 
omnes imitántur!

Grammática: 
coniúnctio “cum”, 
usus casuum, is, ea, id

Iúvenes totíus orbis terrárum hos 
cantóres plúrimum amant. 
Qua de causa?
Eius verum nomen est Destiny Hope, quod signíficat 
“fatum spei”. Miley autem óritur e vocábulo Smiley, id 
est “risus”. Sic vocáta est a paréntibus, quia cum esset 
puélla semper ridébat. Eius pater est clarus cantor Billy 
Ray Cyrus; ipse eam docuit músicam.

Multum labóris…
Miley 9 annos nata erat, cum cantáre coépit. Primam 
pellículam participávit cum esset 11 annos nata. 
Anno 2006 ingéntem succéssum habuit pellícula 
Hanna Montana. Anno 2009 Miley fuit in pellícula 
The last Song: íterum succéssus ingens! Miley, cum 
multum labóret, saepe longe abest a família. 
Eius mater conátur quidem eam sequi, sed quattuor 
alios líberos habet curándos.

 

conscríbere: scríbere.
superáre: víncere.
pilamálleus: ludus in cáespite cum parva pila et 
malleo.
Nova Caesárea: New Jersey
laboráre + abl.: incómmodum pati.

* Glossárium

Investigátio

Senténtia
In spectáculo erráre non 
licet. Si erravísti, opórtet 
errórem superáre* et 
spectáculum pérgere.

Miley Cyrus

Céteros iuváre
Miley labórat cum consociatióne 
Youth Source America, quae 
páuperes studéntes iuvat.

Nick Jonas, qui labórat* diabéta 
mellíto, consociatiónem cóndidit 
Change for the Children, quae 
iúvenes diabéticos iuvat.

Miley Cyrus et  Jonas Brothers

Tres fratres Nick, Kevin et Joe Jonas hodie sunt grex 
músicus ab adulescéntibus Americánis et Europáeis 
máxime amátus. Socíetas Disney eos elégit, qui 
pelliculárum músicam conscríberent,* exémpli gratia 
Hanna Montana. Unde óritur eórum succéssus? 
Ex eórum arte, certe, sed etiam ex eórum amicítia. 
Nam inter se sunt arte coniúncti; ítaque vis eórum est 
concórdia.

Scitu dignum
Nick Jonas 
“Mihi placet pilamálleus,* quia est ludus subtílis et 
inde fit relaxátio.”
Joe Jonas
“In civitáte Nova Caesárea* offícium meum est 
infántes custodíre. Sed nemo mihi credit.”
Kevin Jonas 
“Athlética mihi placet, at non certámina.”

Quid putas?
Amásne Miley Cyrus et Jonas Brothers? Cur?
………………………………………………………………
………………………………………………………………
………………………………………………………………
Putásne eórum succéssum esse verum an 
commerciálem?
………………………………………………………………
………………………………………………………………
………………………………………………………………
Possúntne tales hómines vitam commúnem 
vívere?
………………………………………………………………
………………………………………………………………
………………………………………………………………

Miley Cyrus et  Jonas Brothers

In theátro Románo, sicut in theátro Graeco, 
histriónes cum recitábant induébant persónam.

Persónis obscúris fingebántur viri, claris mulíeres. 
Fabricabántur sive e ligno, sive e tela. Ánimi afféctus 
veheménter ostendebántur, ut spectatóres eos e 
longínquo vidére possent. Os erat latíssimum, ut 
vox actóris dilúcide audirétur. In cápite ponébant 
capillaméntum. Sínguli actóres complúres partes 
agébant et persónam inter spectáculum mutábant. 

Histriónes

Macrocóllum

Suam quisque habébat vestem. 
Coniúnge vocábula.

1. [  ] túnica brevis
2. [  ] túnica flava
3. [  ] túnica rubra
4. [  ] túnica purpúrea

a. dives
b. servus
c. méretrix
d. pauper

Commércium epistuláre / De música Propósita biológica

Cara Lucia,
Multi iúvenes dolent quod 
paréntes eos cogunt alias res 
ágere praeter scholam. Tu tamen 
es magis fortunáta:* clavíle enim 
amas et ínsuper excéllis. Mater 
tua recte dicit: noli instruméntum 
tuum relínquere! Fortásse potes 
tempus músicae datum páululum 
minúere,* aut horas mutáre. Sic 
póteris pensa fácere et amícos 
vidére. Óptime vale!

Iúvenis redáctio

10

Salve,
Nomen meum est Lucia; 11 annos 

nata sum. Ad te scribo quia mihi est 

difficúltas quaedam.

Mox schola íterum incohábitur, et 

eódem témpore lectiónes clavílis.* 

Clavíle mihi multum placet; eo iam diu* 

cano. Sed… toti dies pleni erunt pensis 

et modis músicis!

Hoc anno lectiónes clavílis interrúmpere 

cupívi. At mater non vult: dicit artem 

meam esse coléndam.

Sed ego maiórem libertátem cupio, ut 

cum amícis ambuláre liceat.

Lucia

 

clavíle: instruméntum músicum.
iam diu: ex multo témpore.
fortunátus: felix.
minúere: minórem fácere.

* Glossárium



11Grammática: 
usus casuum

11

Propósita biológica

In hac schola omnes magístri habent varia 
instruménta. Discípuli gerunt vestiménta cómmoda 
et bona digitábula.* Omnes scholam sine libris et 
sine codicíllis* petunt. Qua de causa? Simplicíssimum: 
magístri et discípuli has res ipsi confíciunt.

Bis in septimána urbem perámbulant matérias 
quaeréntes: ferrum, vitrum, plásticum, chartam 
papyráceam. Artifícium exércent in Brasília pernótum: 
fuscicco. Id est: ex pannis confíciunt vestes, pétasos,* 
ornaménta, saccos. Vocábulum fuscicco signíficat 
“garrítus” quia dum labórant, garriunt.*

Discípuli, cum chartam papyráceam 
cólligunt, varia génera distínguunt. Et tu? 
Scisne hoc? Signa species, quae regyrári 
possunt.

1. acta diúrna
2. charta absórbens
3. periódica
4. folia codicillórum
5. libélli doctrináles
6. sácculi
7. photocópiae
8. charta plastificáta
9. taenia adhaesíva

 

regyráre: íterum uti.
digitábula: digitórum teguménta.
codicíllus: libéllus in quo discípulus scribit.
pétasus: cápitis teguméntum.
garríre: inter se multum loqui.

* Glossárium 

Solutiónes sunt página 15.

Schola… 

regyráta*
In óppido Pato Branco, 
in Brasília, est schola vere singuláris!

C
o

n
tr

a 
le

g
em

 e
st

 p
ag

in
as

 h
u

iu
s 

fa
sc

ic
u

lil
 s

in
e 

lic
en

ti
a 

p
h

o
to

m
u

lt
ip

lic
ar

e



12

 

Hae épulae sacrae commemorábant conditiónem 
templi Iovis in Capitólio. Septémviri epulónes 
épulum, id est épulas sacras, instituébant. Dei etiam 
ad festum invitabántur: eórum statuae ponebántur 
in sumptuósis lectis móllibus pulvináribus* ornátis. 
Hi lecti in triclínio occupábant locum máxime 
honoríficum. Eis offerebántur sapidíssima fércula,* 
quae ipsi epulónes edébant.

Dies festus!

 

12

LovisÉpulum 

Iter incohámus per festa Romána. 
Ecce primum épulum Iovis, quod Ídibus 
Septémbribus et Novémbribus 
celebrabátur in honórem Iovis.

pulvínar: pulvínus deis destinátus.
férculum: cibus.

* Glossárium

A. Épulae sacrae

Quómodo vocabántur? Comple crucivérbium et lege hoc nomen.

1

2

3

4

5

6

7  

8

9

10

11

12

1. Locus ubi Románi cenant.
2. Celebrátio.
3. Mons Iovis.
4. Vocáre ad cenam.
5. Dies épuli.
6. Non ipsi dei adsunt, sed eórum…

7. Númerus epulónum.
8. A Marte amáta.
9. Nuntius deórum.
10. Septem dies.
11. Deórum regína.
12. Pulvínus deis destinátus.

B. Septémviri epulónes

Comple senténtias.

AUGURES   HONORUM   SEPTEM   COLLEGIIS   EPULA

Septémviri epulónes erant unum e quattuor magnis _______ religiósis. 
Alia collégia erant pontífices, _______ et quindecímviri sacris faciúndis. 
Collégium constábat e _______ viris qui _______ et ludos instituébant. 
Collégium etiam pertinébat ad cursum _______

C.  Livius dicit primum épulum factum esse anno 399 a.Chr.n., 
cum libri sibyllíni de peste interrogáti sunt. Hac occasióne…

Comple recta senténtia.

1. Lecti dati sunt binis deis, qui sunt:
a. Apóllo et Latóna, Hércules et Diána, Mercúrius et Neptúnus.
b. Vulcánus et Aesculápius, Iúppiter et Iuno, Mars et Venus.

2. Festum longum fuit:
a. unum mensem.
b. unam septimánam.

3. Captívi et debitóres:
a. liberáti sunt.
b. in exsílium missi sunt.

Quo ludo ludémus?

Pone rectum casum.

1. Destiny Hope a parén _______ vocáta est Miley.

2. Eius mater quattuor alios líberos habet curánd_______ 

3. Jonas Brothers sunt grex músicus ab adulescéntibus 

    Americán _______ máxime amátus.

4. Miley mult _______ pellícul _______ iam participávit.

5. Cantóres vix possunt vitam commún _______ vívere.

6. Pecúni _______ sua saepe páuperes iuvant.

Verum an falsum?

1. Épulum Iovis fit Kaléndis Septémbribus.
2. Dei ipsi épulum participáre solébant.
3. Triclínium est oecus ubi cena habétur.
4. Pulvínar est pulvínus sacer.
5. Epulónes erant novem.
6. Lectistérnium est cena deis obláta.

14
Solutiónes sunt página 15.

In scaena
Comple senténtias.

1. In theátro Románo actor vocátur _______

2. Instruméntum quo faciem tegunt est _______

3. _______ in cápite gerunt.

4. Is qui fábulam partícipat in scaena dícitur _______ ágere”.

5. Finíta comóedia, actóres dicunt: “_______ date”.

6. In scaena túnicam _______ gerit servus.

V F

HAUD PERMÍSSA OMNÍNO HUIUS LIBÉLLI VETÁTUR CONDUPLICÁTIO QUÓLIBET INSTRUMÉNTO FACTA, ÉTIAM PHOTOTRANSCRIPTÍCIA 
RATIÓNE, QUAMVIS AD USUM SCHOLÁSTICUM PRIVATÚMVE PERTÍNEAT.
PHOTOGRAPHÉMATA: QUOD AD DUPLICATIÓNIS IURA PÉRTINET ÉDITOR PROFITÉTUR SE ESSE PROMPTUM ILLARUM IMÁGINUM, 
QUARUM FONTES REPERÍRE NON LÍCUIT, IURA REPÉNDERE.

SUBNOTATIÓNES ET QUAMVIS REM postuláre póteris a domo editória quae in natióne 
tua ménstruos linguárum commentaríolos dispértit. Inscriptiónem autem cursuálem
iuxta invénies. 

SOLUTIóNES: .P. 3: 1.c, 2.b, 3.a. P. 4: aquílifer. P. 8-9: 1.b, 2.c, 3.d, 4.a. 
P. 11: acta diúrna, periódica, folia codicillórum, libélli doctrináles, sácculi, photocópiae. 
p. 12-13: A: 1 triclínium, 2 festum, 3 Capitólium, 4 invitáre, 5 Idus, 6 statuae, 7 septem, 8 
Venus, 9 Mercúrius, 10 septimána, 11 Iuno, 12 pulvínar: lectistérnia; 
B: collégiis, áugures, septem, épula, honórum, C: 1.a, 2.b, 3.a. 
P. 14: Pone rectum casum: paréntibus, curándos, Americánis, multas pellículas, commúnem, 
pecúnia; Comple senténtias: histrio, persóna, capillaméntum, partes, plausum, brevem; 
Verum an falsum: 1. falsum, 2. falsum, 3. verum, 4. verum, 5. falsum, 6. verum.

Imágines et verba

Ars cinematográphica

